
Tha mise  
cluinntinn fuaim                                                                                        


Le Mairead Hulse 

Meadhan-oidhch’ ‘s an taigh cho sàmhach, 
tha mise cluinntinn fuaim 
a-muigh an sin san dorchadas 
tha cuideigin a’ gluas’d. 

Èistibh, tha e tighinn nas fhaisg’ 
tha dìosg aig air an staidhre 
stad e nis – och, cha robh càil ann, 
càil ach fuaim na gaoithe. 

Siud e rithist – tha, dha-rìreabh, 
tighinn a-steach dhan t-seòmar; 
tha e streap suas air mo leabaidh..... 
‘S e th’ ann ach mo chat Tòmas!  


